
Cofnodion y cyfarfod misol a gynhaliwyd 
nos Lun 30 Hydref 2023 am 7.30 p.m. yn Neuadd Goffa Tal-y-bont 

 
1. Croeso’r Cadeirydd 

Yn bresennol: Y Cynghorwyr Ellen ap Gwynn (Cadeirydd), Mererid Watson, Catrin Davies 
(Cynghorydd Sir), Siôn Pennant, Nia Richards, Enoc Jenkins, Eryl Bray (dros Zoom). 

Clerc: Lynwen Jones 

Estynnodd y Cadeirydd groeso i bawb. 
 

2. Ymddiheuriadau 

Bleddyn Huws, Nest Jenkins, Elgan Evans, Rhian Evans (Is-gadeirydd) 
 

3. Datgan Buddiant Personol 

Ni chafwyd yr un datganiad o fuddiant personol. 
 

4. Cadarnhau Cofnodion Cyfarfod 25 Medi 2023 

Cynnig: Nia Richards; Eilio: Mererid Watson 

Cadarnhawyd yn unfrydol fod y cofnodion yn gywir.  
 

5. Materion yn codi: 

i) Materion a adroddwyd trwy Clic i ’r Cyngor Sir:  
a. Golau wrth Cytringan: y Cyngor Sir a fyddai’n talu am osod hwn 

b. Biniau halen: nododd Siôn Pennant fod angen ail fin ym Mont-goch.  
P.G. – y Clerc i archebu bin newydd ar ôl cael cadarnhad o’r lleoliad gan Siôn 

ii) Hysbysfyrddau: roedd y Clerc wedi siarad â saer cloeon, a ddywedodd y byddai’n costio tua 
£70 i agor y clo ar y bwrdd mapiau a gosod un newydd. Penderfynwyd  bwrw ymlaen â hyn. 
P.G. – y Clerc i drefnu 

iii) Gwaith yn y fynwent: roedd y gwaith yn y fynwent ac yng nghae chwarae Bont-goch wedi’i 
wneud 

iv) Contract Cynnal a Chadw: nodwyd mai ddiwedd Mawrth 2025 y bydd y contract presennol 
yn dod i ben, ac nid ddiwedd Mawrth 2024 fel y nodwyd yn y cyfarfod diwethaf  

v) Llwybr trwy’r fynwent: roedd Eifion Jones wedi cytuno i gwrdd ar 8 neu 9 Tachwedd – y 
Clerc i drefnu cyfarfod â Phwyllgor y Fynwent  

vi) Y Wefan: er bod Siôn Pennant yn gallu mynd i mewn i’r wefan, nid oedd yn gallu newid 
unrhyw beth o hyd. Byddai ef a Catrin Davies yn cwrdd i drafod hyn cyn gynted â phosibl. 

vii) Parth clustogi 40 mya i’r de o Dal-y-bont: wedi i’r gwaith ger Tanffordd ddod i ben, byddai 
angen cysylltu â Tim Barnes ynghylch hyn – gofyn am barth tebyg i’r un ger Bow Street 

 

6. Adran 6 – Bioamrywiaeth 

Nodwyd bod y cyfarfod cyhoeddus â Dŵr Cymru wedi bod yn llwyddiant. Esboniwyd bod dŵr 

glaw yn mynd i mewn i’r system garthffosiaeth ac yn gwanedu’r deunydd sy’n mynd i’r gwaith 

trin – mae hyn yn golygu nad oes yna ddigon o facteria i dorri’r deunydd i lawr. Byddai Dŵr 

Cymru yn dychwelyd i brofi rhai o’r adeiladau i weld lle y mae hyn yn digwydd – angen gofyn i 

breswylwyr lleol wirfoddoli eu tai/hadeiladau i gael eu profi. Nodwyd bod pobl yn poeni y 

byddai’n rhaid iddynt dalu i ddatrys problem o’r fath. Roedd Dŵr Cymru wedi dweud y gallai’r 

broblem gael ei datrys yn rhwydd mewn rhai achosion e.e. trwy osod casgen ddŵr. 

Roedd Catrin Davies ac Eryl Bray wedi bod i weithdy ar atal llifogydd a drefnwyd gan CNC. 

Roedd dŵr y ddwy afon yn dal i gael ei brofi ac yn parhau’n lân er bod carthffosiaeth yn cael ei 

ollwng i’r afon ymhellach lawr yn nes at y goedwig – o beipen sydd islaw’r gwaith trin dŵr. 

Roedd sesiwn lwyddiannus wedi cael ei chynnal i brofi’r cynllun argyfwng (y defnydd o’r gatiau 

llifogydd). Nodwyd bod y tir lle mae’r bagiau tywod yn cael eu cadw wedi cael ei werthu a bod 

angen lle arall i’w storio. Cynigiodd Catrin Davies y gellid eu cadw wrth wal dalcen y tŷ bach. 

Roedd Nia Richards wedi cael gwahoddiad i gymryd rhan mewn grŵp ffocws gyda Dr Elizabeth 

Babcock ganol mis Tachwedd – gweminar mewn perthynas â lleoedd da ar gyfer natur. 

Cynigiodd Catrin Davies y gellid creu perllan gymunedol trwy blannu coed yn y mynwentydd. 

Nododd y gallai’r cae y tu ôl i’r ysgol fod yn lle da hefyd. Nia i godi hyn yn y grŵp ffocws. 

Gadael ar y bwrdd i’w drafod yn ddiweddarach. 
 

7. Materion newydd 

i) Sul y Cofio: byddai Nest Jenkins yn gwneud y darlleniadau Cymraeg a Saesneg 
ii) Trefniadau’r Nadolig: nododd Enoc Jenkins na fyddai’n gallu ôl y goeden eleni, ond y byddai 

Dafydd ei frawd yn gallu gwneud yn ei le. I arbed costau, cynigiwyd gosod coeden fawr ar y 
Patshyn glas yn unig, a pheidio â chael dwy goeden fach ger y Neuadd – dim ond 
goleuadau. Cynigiwyd cynnal digwyddiad ar y patshyn glas ar 7 Rhagfyr, am 5 o’r gloch, i 
gynnau’r goleuadau. Y cynghorwyr i drefnu lluniaeth ar gyfer y plant. 
P.G. – hysbysebu hyn trwy’r ysgol, ac ati 

iii) Ciosg Cwm Eleri: roedd y ciosg wedi cael ei osod am fod y signal yn wael yn yr ardal, ond 
nid oedd wedi cysylltu ag unrhyw beth. 
P.G. – y Clerc i gysylltu â Nia Jones yn y Cyngor Sir  

iv) Terfyn cyflymder trwy Bont-goch: nid oedd y pentref yn bodloni’r meini prawf ar gyfer 
cyfyngiad cyflymder is ar hyn o bryd, ond roedd LlC yn bwriadu llunio canllawiau newydd 
yn haf 2024. 

 

8. Gohebiaeth 

Roedd y Clerc wedi anfon pob gohebiaeth electronig berthnasol ymlaen at y Cynghorwyr yn 
ystod y mis. Nodwyd yr ohebiaeth isod yn benodol: 
i. Gillian Jones: wedi disgyn ym mynwent Tal-y-bont. Y Clerc wedi ymateb gan nodi bod y 

glaswellt bellach wedi cael ei strimio. 
ii. Cliff Williams; yn hapus bod y Cyngor wedi cytuno mewn egwyddor i fod yn gyfrifol am 

fynwent Nazareth. Nododd Nia Richards fod trefniadau ar y gweill i osod ffens i ddangos 
y ffin yn glir.  

iii. Cais oddi wrth Anwen Pierce, Cyngor Tirmynach, yn gofyn am gael rhannu’r gost o osod 
y goeden Nadolig. Nodwyd mae gwirfoddolwyr lleol a oedd yn gosod coeden 
Ceulanamaesmawr. Y Clerc i ymateb mewn modd priodol.  

 

9. Cynllunio 

Nid oedd yr un cais cynllunio wedi dod i law. 
 

10. Materion ariannol: 

i) Archwiliad 
Roedd y dogfennau priodol wedi cael eu hanfon at yr Archwilydd Allanol. 

ii) Sefyllfa ariannol gyfredol y Cyngor: 
Roedd y Clerc wedi dosbarthu manylion sefyllfa gyfredol y Cyngor ymlaen llaw, fel a ganlyn: 

Y cyfrif cyfredol: £11,868.32 
Y cyfrif cadw:  £4,820.86 
Cyfrif y Tabernacl: £4,453.33 
Roedd yna £2,137.22 yng nghronfa Cae Bach (yn y cyfrif cadw ac ar ffurf arian parod). 

iii) Incwm: 
Taliad olaf y praesept  £5,333.33 (heb ei gynnwys yn y balansau uchod) 

iv) Anfonebau i’w talu: 
a. Costau postio y Clerc £4.20 
Cytunwyd yn unfrydol i dalu’r uchod. 

v) Bancio ar-lein: roedd angen rhagor o fanylion ar y banc cyn cytuno i agor cyfrif ar-lein.  
vi) Taliadau i Gynghorwyr: llofnododd y Cynghorwyr a oedd yn bresennol lythyr yn nodi na 

fyddent yn derbyn unrhyw daliad tuag at gostau a threuliau – y Clerc i ofyn i’r Cynghorwyr 
eraill lofnodi’r lythyr cyn gynted â phosibl. 

vii) Golau rhwng Brynhyfryd a’r Ffald: er mai’r Cyngor Sir a fydd yn talu am y golau ger 
Cytringan, y Cyngor Cymuned a fydd yn gyfrifol am gost y golau newydd hwn. Byddai angen 
gofyn i’r trigolion ble mae’r lle gorau i’w osod. Byddai’n costio tua £1,000. Cytunwyd mewn 
egwyddor i brynu’r golau. Cynnig: Catrin Davies; Eilio: Enoc Jenkins. 

viii) Nodwyd y byddai angen cadw arian i’r naill ochr ar gyfer cynnal a chadw’r diffibrilwyr. 
 
11. Y Caeau Chwarae 

i) Yr ymgyrch codi arian: roedd y Noson Bingo wedi codi £600 ar ôl talu’r holl gostau. Cynhelir 
Noson Cwis, Caws a Mwy ar 23 Tachwedd am 6.30pm. Trafodwyd y manylion mewn 
cyfarfod o Bwyllgor y Caeau Chwarae a gynhaliwyd ar 24 Hydref. Roedd Mid Wales 
Scaffolding wedi cynnig £300 i noddi’r noson. Cynhelir noson yng nghwmni Opera Aber ym 
mis Ionawr – rhaglen o gerddoriaeth ffilmiau, ac ati. Cynhelir cyfarfod busnes o Bwyllgor y 
Caeau Chware ar nos Lun 4 Rhagfyr am 6.30pm. Nodwyd ei bod yn rhy gynnar gofyn am 
grantiau eto hyd nes bo cynllun busnes ar gael. 

ii) Adroddiadau misol  
Bont-goch: yn dal i fod yn wlyb iawn dan draed. Siôn Pennant i drafod â rhywrai ynghylch 
draenio 
 

12. Unrhyw Fater Arall 

i. Nododd Enoc Jenkins fod rhywrai’n gyrru beiciau modur yn wyllt ar hyd y mynyddoedd. 
Roedd Catrin Davies am gwrdd â’r PCSO lleol wrth yr ysgol am 5 or gloch ar 1 Tachwedd, 
ac chynigiodd y dylid codi’r mater bryd hynny. 

ii. Roedd cwynion wedi dod i law am faw ar hyd y llwybr beiciau o ganlyniad i wartheg 
Maesnewydd yn croesi. Angen nodi hyn ar Clic. 

 

13. Dyddiad y cyfarfod nesaf 

Cynhelir y cyfarfod nesaf ar 27 Tachwedd 2023 am 7.30 p.m. yn Neuadd Goffa Tal-y-bont. 
 
Daeth y cyfarfod i ben am 10:00 p.m. 
 
 
 
Llofnodwyd:       Dyddiad: 
 


